ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2021  ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը. 
	Սույն նախագծի (այսուհետ` Նախագիծ) ներկայացումը պայմանավորված է «Հայաստանում ԵՄ-ն հանուն նորարարության. Գիտության, տեխնոլոգիայի, ճարտարագիտության, մաթեմատիկայի (ԳՏՃՄ) ոլորտներում կրթության բարելավում» դրամաշնորհային փորձնական ծրագրի շրջանակներում առաջացած կրեդիտորական պարքի մարման անհրաժեշտությունից, ինչը պայմանավորված է  Եվրոյի փոխարժեքի ՀՀ դրամի նկատմամբ էական արժեզրկմամբ։
Ընթացիկ իրավիճակը և խնդիրները.
ՀՀ ԿԳՄՍՆ «Կրթական Ծրագրերի Կենտրոն» ԾԻԳ պետական հիմնարկի կողմից իրականացման ընթացքում է Հայաստանի Հանրապետության և Եվրոպական հանձնաժողովի տրամադրած դրամաշնորհային միջոցների կառավարիչ հանդիսացող Համաշխարհային Բանկի միջև 22.09.2020թ. կնքված և 30.10.2020թ. ուժի մեջ մտած «Հայաստանում ԵՄ-ն հանուն նորարարության. Գիտության, տեխնոլոգիայի, ճարտարագիտության, մաթեմատիկայի (ԳՏՃՄ) ոլորտներում կրթության բարելավում» դրամաշնորհային փորձնական ծրագիրը (նամակ-համաձայնագիր թիվ TFOB2692):  Ծրագիրը միտված է  նոր ստեղծված «Կրթության զարգացման և նորարարության ազգային կենտրոն»-ի (ԿԶՆԱԿ) կարողությունների հզորացմանը՝ ձևավորելով և ներդնելով դասավանդման որակի վրա ազդող մեխանիզմներ, ինչպես նաև Տավուշի մարզում ԳՏՃՄ ոլորտի առարկաների (ֆիզիկա, քիմիա, կենսաբանություն, աշխարհագրություն  և ՏՀՏ) կրթական միջավայրի բարելավմանը՝ մարզի դպրոցներին համապատասխան լաբորատոր սարքավորումներով, գույքով և նյութերով,  համակարգչային տեխնիկայով ապահովելու միջոցով: 
Դրամաշնորհային ծրագրի ավարտը 2022թ․ դեկտեմբերի 31-ն է։ 
Ներկայումս դրամաշնորհային ծրագրի շրջանակներում միջազգային կազմակերպության կողմից ուսումնասիրվել է ԿԶՆԱԿ-ի կառուցվածքը, կանոնադրությունը, կրթության ոլորտին առնչվող իրավական ակտերը, օրենքները և հարակից այլ փաստաթղթերը, նման կենտրոնների գործունեությունն ու փորձը,  ներկայացվել են առաջարկներ ԿԶՆԱԿ-ի բարելավման համար, կազմակերպվել է ԿԶՆԱԿ-ի 14 աշխատակիցների համար ուսումնական այց` ուսումնասիրելու միջազգային կրթական համակարգը, լավագույն փորձը և նորարարությունները կրթության ոլորտում, ներկայացվել են առաջարկներ դպրոցների կառավարման, ինչպես նաև գնահատման համակարգերի զարգացման վերաբերյալ: 
ՀՀ Տավուշի մարզի թվով 80 դպրոցներին ԳՏՃՄ (ֆիզիկա, քիմիա, կենսաբանություն, աշխարհագրություն  և ՏՀՏ) առարկաներից  տրամադրվել են անհրաժեշտ լաբորատոր սարքավորումներ, պարագաներ, նյութեր և լաբորատոր գույք, ինչպես նաև համակարգչային սարքավորումներ։ 
Նշված ապրանքների մատակարարման գործընթացները ավարտված են, սակայն ամբողջական վճարումներ իրականացնելու համար ներկայում խնդիր է առաջացել Եվրոյի փոխարժեքի ՀՀ դրամի նկատմամբ էական արժեզրկման հետ կապված, մասնավորապես Համաշխարհային Բանկի կողմից ֆինանսական միջոցների ամբողջական տրամադրումից հետո «Կրթական ծրագրերի կենտրոն» ԾԻԳ պետական հիմնարկի կողմից մատակարարված ապրանքների դիմաց համապատասխան մատակարարներին վճարումներ կատարելուց հետո ամբողջությամբ հնարավոր չի լինի մարել առաջացած կրեդիտորական պարտքը։ Այդ չմարված ընդհանուր գումարը ներկա դրությամբ կազմում է շուրջ 57,000.0  հազար դրամ ՀՀ դրամ։
Ելնելով վերոնշյալից անհրաժեշտություն է առաջացել «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու։
	  Կարգավորման նպատակը և բնույթը. 	
Նախագծի նպատակն է «Հայաստանում ԵՄ-ն հանուն նորարարության. Գիտության, տեխնոլոգիայի, ճարտարագիտության, մաթեմատիկայի (ԳՏՃՄ) ոլորտներում կրթության բարելավում» դրամաշնորհային փորձնական ծրագրի շրջանակներում առաջացած կրեդիտորական պարքի մարման ապահովումը, ինչը պայմանավորված է  Եվրոյի փոխարժեքի ՀՀ դրամի նկատմամբ էական արժեզրկմամբ։ Այդ նպատակով անհրաժեշտ է ՀՀ 2022 թվականի պետական բյուջեի մասին» օրենքում և ՀՀ կառավարության 2021թ․դեկտեմբերի 23-ի N 2121-Ն որոշման մեջ «1192. Կրթության որակի պահովում» ծրագրի «32003 Համաշխարհային բանկի աջակցությամբ իրականացվող «Հայաստանում ԵՄ-ն հանուն նորարարության» դրամաշնորհային փորձնական ծրագրի շրջանակներում Տավուշի մարզում ԳՏՃՄ ոլորտների կրթական միջավայրի բարելավում» միջոցառման տարվա ցուցանիշը ավելացնել 57,000․0 հազար ՀՀ դրամով՝ համաֆինանսավորման մասով, 2022 թվականի ՀՀ պետական բյուջեի ՀՀ կրթության, գիտության, մշակույթի և սպորտի  նախարարության «1146 Հանրակրթության ծրագիր» ծրագրի «12008 Նախադպրոցական այլընտրանքային ծախսաարդյունավետ մոդելների ներդրում» միջոցառման տնտեսված միջոցների հաշվին, որն առաջացել է կրթության, գիտության, մշակույթի և սպորտի նախարարության կողմից հայտարարված դրամաշնորհային մրցույթի արդյունքում: 
 Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է ՀՀ Կրթության, գիտության, մշակույթի և սպորտի նախարարության կողմից: 
Իրավական ակտի կիրառման դեպքում ակնկալվող արդյունքը.
Նախագծի ընդունման արդյունքում կընձեռնվի հնարավորություն մարել «Հայաստանում ԵՄ-ն հանուն նորարարության. Գիտության, տեխնոլոգիայի, ճարտարագիտության, մաթեմատիկայի (ԳՏՃՄ) ոլորտներում կրթության բարելավում» դրամաշնորհային փորձնական ծրագրի շրջանակներում առաջացած կրեդիտորական պարքը։ 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Նախագիծը կապ չունի ռազմավարական փաստաթղթերի, Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ։
[bookmark: _GoBack]Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան:


